
MINUTI

Il-Minuti ta’ Laqgħa Nru 10 li saret fis-7 ta’ Marzu 2023 kienu approvati.

DISKUSSJONI DWAR L-INFLAZZJONI F’PAJJIŻNA – KONTINWAZZJONI

IĊ-CHAIRPERSON (Onor. Carmelo Abela): Infakkar li dan il-Kumitat diġà stieden numru ta’ għaqdiet mhux governattivi u sħab soċjali oħrajn, u nittama li llum tkun l-aħħar laqgħa tagħna fuq is-suġġett. Għal-laqgħa tal-lum għandna magħna lill-Kamra tal-Kummerċ kif ukoll lill-Kunsill Nazzjonali għall-Anzjani, li se jressqu l-preżentazzjoni tagħhom. Imbagħad wara l-Membri preżenti jkunu jistgħu jagħmlu l-mistoqsijiet u l-osservazzjonijiet tagħhom. Għalhekk nibdew mill-ewwel billi nilqgħu magħna lill-Malta Chamber of Commerce, Enterprise and Industry. Ingħaqdu magħna madwar il-Mejda l-Kap Eżekuttiv Dr Marthese Portelli, il-President is-Sur Chris Vassallo Cesareo, li minn hawnhekk nieħu l-okkażjoni sabiex nifraħlu ta’ din il-kariga ġdida tiegħu, kif ukoll is-Sur Kevin Rapinett, Board of Management Member. 

Sinjuri, inħalli f’idejkom sabiex tagħmlu l-preżentazzjoni tagħkom u mbagħad wara jkunu jistgħu jsiru l-mistoqsijiet u l-kummenti min-naħa tal-Membri. 

IS-SUR CHRIS VASSALLO CESAREO (President tal-Kamra tal-Kummerċ, Intrapriża u Industrija): Sur President, nirringrazzjakom tal-istedina. Miegħi għandi lis-Sur Kevin Rapinett li huwa board member tal-Kamra tal-Kummerċ, kif ukoll lil Dr Marthese Portelli li hija s-CEO. Is-suġġett tal-lum huwa fuq l-inflazzjoni. Nistgħu ngħidu li llum qegħdin ngħixu era storika, fis-sens li qatt ma esperjenzajna dan il-livell ta’ inflazzjoni. Is-soltu we live through a low inflation coupled with labour shortages. Qed naraw li s-Central Bank has a target of 2% inflation but we are currently living and experiencing a 7% inflation! 

Today we are going to go through various proposals that we have and various areas where we feel and see the need to understand them further. If we see food inflation, we see that it is still higher than expected. 85% of our food is imported, so local importers must be absorbing part of it, and that figure is important to understand. We feel that the local businesses are exploiting this but it’s not the case when one looks at it. Importers and businesses are taking on a part of that inflation. 

IĊ-CHAIRPERSON: Can I kindly ask you to repeat that last part?

IS-SUR CHRIS VASSALLO CESAREO: Of course. 85% of our food is imported, so local importers must be absorbing part of that inflation. I think it is important to understand this and be aware of the price structure that is coming out on the market from the local businessmen. Another important thing that we must see is the energy from Europe. We all know that the prices on energy in Europe are starting to decrease, so that too will start to affect. The main area that we are seeing is in services, but obviously we know that we have a shortage of human capital and that is spiralling our situation. What I suggest at this point is that we start our presentation and then we open the discussion and start breaking it down. 

DR MARTHESE PORTELLI (CEO tal-Kamra tal-Kummerċ, Intrapriża u Industrija): Aħna ppreparajna presentation fejn dħalna fil-varjazzjonijiet li hemm fl-inflazzjoni u x’qiegħed jikkaġuna l-inflazzjoni. Bħala Kamra tal-Kummerċ qegħdin naraw primarjament żewġ tipi ta’ inflazzjoni; dik l-inflazzjoni li ngħidulha importata, jiġifieri dik li tkun ġejja minn barra l-pajjiż, u l-inflazzjoni lokali. Kieku kellna nibdew bl-inflazzjoni importata naraw li hemm tliet elementi prinċipali li kkontribwixxew għal din l-inflazzjoni. Għandek it-transport cost li se nidħol fih aktar fid-dettall, il-prezz tal-enerġija li llum huwa kruċjali ħafna minkejja li l-prezz nieżel ‘l isfel, u se nkunu qegħdin nispjegaw ukoll għaliex u t-tielet element tal-imported inflation huwa l-labour cost. Għaliex? 

Il-problema tal-labour mhijiex biss xi ħaġa pertinenti għal pajjiżna imma hija issue li qiegħda tolqot lill-pajjiżi kollha. F’dak li għandu x’jaqsam mal-local inflation għandek primarjament il-labour cost li għandu effett dirett fuq l-inflazzjoni interna u hemm fatturi oħra, inkluż dak li aħna qegħdin niddiskrevuh bħala lifestyle inflation, and as we go along se nkunu qegħdin nispjegawlkom x’għandna u għala wasalna għal dawn il-konklużjonijiet. 

Jekk inħarsu ftit lejn id-diagram naraw on the left kif żdiedu t-transport costs. Il-linja orange hija t-transport cost tal-Asja, u ħadna l-punt qabel il-COVID, fejn kif qed taraw pre-COVID il-prezzijiet tat-transportation mill-Asja kienu baxxi ħafna, imbagħad lejn nofs il-COVID laħaq il-peak tiegħu, jiġifieri it literally shot up, u kieku wieħed kellu jqabbel il-prezzijiet isib li at peak il-containers mill-Asja kienu qegħdin jiġu jiswew seba’ darbiet aktar mill-prezz tagħhom pre-COVID! Imbagħad bdejna naraw id-decline, fejn il-prezz tagħhom beda nieżel. Imma għalkemm il-prezz tagħhom baqa’ nieżel, sal-lum xorta għadu ogħla minn kif kien pre-COVID. Din hija importanti li toħroġ b’mod ċar għax meta wieħed jgħid li l-prezz tal-containers beda nieżel, fir-realtà ma ġiex eżattament għal kif kien qabel. U r-raġuni hi li jekk wieħed jimporta mill-Ewropa jsib li l-prezz tal-Ewropa għadu ogħla. Illum huwa ogħla minn dak tal-Asja, mentri jekk wieħed jimporta mill-Asja jsib li l-prezz kurrenti mhuwiex daqs kif kien pre-COVID. U ma jidhirx li l-prezz se jinżel fil-futur qarib biex jerġa’ jiġi pre-COVID. 

Hawnhekk dħalna ftit fid-differenza bejn il-costs tal-Asja, dħalna f’aktar dettall biex wieħed jifhem kif jiġi stabbilit il-prezz u t-trailer costs mill-Ewropa. Ħalli nibdew mill-container costs mill-Asja. Kif għedt qabel, il-prezz naqas matul dawn l-aħħar xhur, però xorta għadu ogħla minn kif kien pre-COVID. Dak li ġara hu li f’dak il-perjodu, peress li l-freight tal-containers mill-Asja spara ‘l fuq, awtomatikament l-importaturi kellhom jirreferu għal transportation direttament mill-Ewropa li, again, dejjem kien ogħla mill-orħos prezz tal-Asja! Dak jispjega l-għala t-transport costs telgħu, imbagħad niżlu imma qatt ma reġgħu niżlu kif kienu u l-għala għad għandhom impatt dirett fuq l-inflazzjoni. 

Jekk immorru pass lura u nħarsu lejn it-transport costs tal-Ewropa naraw li dak għandu tliet elementi wkoll marbutin miegħu. Għandek il-cost tal-enerġija, li llum ilkoll nafu kemm ir-road transport, ix-ship transport u l-aviation transport qed jiġu ntaxxati minħabba miżuri ta’ sostenibbiltà, u għandek ukoll żewġ taxxi oħra li huma internationally set u ssuqhom l-entità. 

Huwa importanti ninnotaw ukoll il-costs tat-trailers li jidħlu mill-Ewropa u għala l-prezz tal-Ewropa għandu impatt dirett fuqna bħala pajjiż. Fil-fatt, kif semma l-President aktar qabel, il-maġġoranza tal-ikel tagħna jiġi importat mill-Ewropa, u għalhekk ikollu effett fuq ir-retail price index. Illum, bħalma nafu, il-prezzijiet tal-fuel għadhom għoljin u allura dak ukoll qed jiġi rifless kemm f’higher road transport kif ukoll fl-aħħar lag li għandna aħna. Ejjew ma ninsewx li aħna m’aħniex connected ma’ mainland Europe, jiġifieri filwaqt li pajjiżi Ewropej oħra jistgħu jużaw ir-road transport, aħna bħala pajjiż bilfors irridu nużaw il-baħar jew l-ajru. 

F’dak li għandu x’jaqsam mal-local inflation qsamthom fi tnejn; il-labour cost u fatturi oħrajn li qegħdin jimpattaw fuq l-inflazzjoni. Fuq il-labour cost huwa fatt magħruf li s-salarji, partikolarment f’dak li għandu x’jaqsam mas-servizzi żdiedu drastikament minħabba li hawn human resources shortage qawwi ħafna. Hawnhekk - u aktar ‘il quddiem se nidħlu fiha - naħseb li huwa importanti wkoll li meta wieħed jikkalkula x’inhu l-income tal-individwu, wieħed irid jaħdem fuq it-total gross income. Ma nistgħux nibqgħu naħdmu biss fuq il-basic income u se ngħid għaliex. L-ewwel nett inti għandek numru sostanzjali ta’ ħaddiema li jkollhom il-basic income tagħhom imma jkollhom ukoll allowances u perks oħra, u b’hekk il-gross income tagħhom jiżdied sostanzjalment. 

Apparti minn hekk għandek ukoll min, apparti l-paga, ikollu xi dħul ieħor. Għandek dħul li jkun ġej pereżempju, mill-kirjiet. Sfortunatament għandek ukoll numru ta’ impjegati li jippreferu li x-xogħol ma jiġix iddikjarat, forsi anke jekk ikunu qed jagħmlu xi biċċa xogħol on the side. Allura meta nikkalkulaw x’inhu l-introjtu tal-individwu, ma nistgħux nibqgħu nikkonsidraw biss il-basic wage imma rridu nieħdu l-gross total li wieħed ikun qed idaħħal. Jekk inqabblu l-gross total tagħna bħala Maltin mal-gross total ta’ pajjiżi Ewropej oħrajn naraw li aħna qegħdin f’pożizzjoni pjuttost tajba. 

Nerġa’ niġi lura għal-local inflation marbuta mal-labour cost. Semmejna s-salarji u semmejna li - ‘il quddiem se nispjega għalfejn irridu noqogħdu attenti minħabba l-kompetittività tagħna – l-inflazzjoni l-aktar li qiegħda hija fis-servizzi. Fis-servizzi wieħed jinnota ċerta lifestyle trend, li aħna qegħdin niddiskrivuha bħala a lifestyle inflation. Hemm fatturi oħrajn li qegħdin jimpattaw ukoll fuq l-inflazzjoni lokali. L-ewwel nett għandek l-imgħaxijiet. Filwaqt li pajjiżi Ewropej oħrajn għollew ir-rata tal-imgħaxijiet, hawn Malta għad hawn skiet fuq l-imgħaxijiet tad-djun. Hawnhekk mhux qiegħda nitkellem fuq id-depożiti għax illum min għandu depożiti prattikament mhu qed jieħu xejn. Però min qed jiddejjen l-imgħaxijiet kienu u għadhom kif kienu qabel, u allura ċerta infiq li wieħed ikun aktar kawt biex jagħmlu, ladarba m’għandux din il-biża’ li l-imgħaxijiet jistgħu jogħlew, baqa’ għaddej bl-istess lifestyle tiegħu. Kif se nuri aktar ‘il quddiem din toħroġ ċara ħafna mir-retail price index kif ukoll mill-aħħar rapport li ppubblika s-Central Bank. 

Il-fatt li għandna near full employment rate, min-naħa l-waħda fiha l-element pożittiv tagħha, fejn bħala pajjiż ir-rata tal-unemployment tagħna hija baxxa ħafna. Imma min-naħa l-oħra dik se ddaħħal ukoll ħafna aktar kompetizzjoni bejn l-employers, li issa kollha jridu jmorru għall-istess impjegati. Dik awtomatikament se tgħolli s-salarji, l-ispending patterns u l-lifestyle. Huwa importanti li ninnotaw id-differenza f’dik li hija imported inflation u f’dik li hija local inflation. L-imported inflation, kif rajna mill-graph ta’ qabel, ġejja partikolarment minn dak li għandu x’jaqsam mat-transport costs u mal-prezz tal-enerġija. Din l-imported inflation qiegħda tonqos u se tkompli tonqos. 

Imbagħad għandek il-local inflation, li primarjament ġejja mis-salarji u din se tibqa’ tiżdied. U hawnhekk fejn bħala pajjiż irridu noqogħdu attenti ħafna għax, s’issa, konna għadna kompetittivi minħabba li l-enerġija tagħna kienet issussidjata, u allura ma konniex qegħdin inħallsu l-prezz reali tagħha. Pajjiżi oħra diġà bdew inaqqsu l-prezzijiet tal-enerġija tagħhom u dalwaqt jilħqu l-prezzijiet tagħna. X’ħin is-salarji tagħna jibqgħu telgħin, aħna nitilfu l-kompetittività kollha tagħna. Għalhekk irridu noqogħdu attenti li, filwaqt li pajjiżi Ewropej oħrajn għandhom elementi ta’ inflazzjoni li issa bdiet nieżla, tagħna the main primary element of inflation li huma s-salarji, jidhru li se jibqgħu telgħin. Mela pajjiżi oħrajn għandhom l-inflazzjoni tagħhom nieżla filwaqt li tagħna se tibqa’ togħla. 

Ħalli issa niġu ftit għall-istatistika li ħarġet mis-Central Bank. Hawnhekk ħriġna żewġ charts; waħda tiffoka fuq l-input prices, jiġifieri fuq l-ispiża tal-employer u l-oħra fuq il-prezzijiet tal-bejgħ. Jekk inqabblu l-aħħar żewġ quarters; quarter four tal-2022 u quarter one tal-2023 naraw li quarter four tal-2022 bħala input price n-net kien 82%. Qed ngħidu 82% meta naraw dak il-positive u nnaqqsu minnu n-negative. Meta nqabbluh ma’ quarter one tal-2023 dak niżel għal 64%. Jekk inħarsu lejn id-decrease nsibu li bejn il-quarter four tas-sena l-oħra u l-quarter one ta’ din is-sena n-net negative balance, f’dak li għandu x’jaqsam mal-input prices għall-employer, irdoppja u minn 5% ġie 10%! U filwaqt li fejn għandek l-element pożittiv naqas u niżel, fejn għandek in-negattiv, jiġifieri fejn qed jimpatta lill-employer b’mod negattiv, minn quarter għal ieħor żdied bid-doppju. 

Meta wieħed imur fuq iċ-chart l-oħra, jiġifieri dik tas-selling price, u jqabbel x’qed jagħmel il-businessman, jekk wieħed jara d-decrease jsib li minkejja l-fatt li d-decrease fl-input price tiegħu, in-negative, huwa bid-doppju, meta ġie biex iraħħas il-prezzijiet raħħashom b’iżjed mid-doppju! U minn 2% qiegħda 9%. Allura dik turina li fejn jista’, in-negozju qed jipprova jaġevola lill-konsumatur għaliex hawn ħafna kompetizzjoni. U allura it pays everyone to try and stay on the ball. Ħalli nurikom aktar charts mill-istatistika tas-Central Bank. 

Fuq in-naħa tax-xellug hemm dik il-pie chart li turi x’inhuma l-isfidi prinċipali. L-isfidi prinċipali huma primarjament sebgħa. L-ikbar sfida għall-businesses Maltin hija l-availability ta’ skilled staff. Dik qiegħda 27%. Din torbot mal-argument li għamilna qabel fejn għedna li l-labour cost is a big issue for local inflation. Imbagħad għandek il-cost of production. Il-fatt li mhux dejjem isibu l-konsumaturi, ir-regolamenti, u mbagħad fil-ħames punt hemm il-labour costs li hija ta’ 6%. Kieku kellna ngħoddu l-persentaġġ li huwa relatat mal-human capital u mal-human resources insibu li għandek 33%. Mela mill-isfidi prinċipali kollha għandek 33% minnhom li huma marbutin mal-labour shortages u mal-iskills li għandna bżonn fis-settur. 

Għalhekk aħna dejjem ninsistu li huwa importanti li nindirizzaw l-issue tal-iskills, li ngħinu lill-impjegat sabiex ikompli jeduka ruħu, jiġi mħarreġ mal-esiġenzi tal-lum u anke l-kompetizzjoni li jkun hemm min-naħa tal-Gvern trid tkun waħda ġusta. U dan qiegħda ngħidu għax ġieli naraw elementi ta’ unfair competition bejn il-Gvern u l-privat,  mhux biss abbażi ta’ salarji imma anke għall-mod ta’ kif wieħed jaħdem. Filwaqt li għandek numru ta’ ħaddiema li l-input tagħhom imur over 100%, għandek ħaddiema oħrajn li naħseb li kieku kellhom jiġu trasferiti fil-privat l-input tagħhom for an eight hour day ikun ħafna aktar minn dak li qiegħed jingħata mal-Gvern.  

Issa ħalli naraw iċ-chart tal-lemin. Hemmhekk hemm four main pillars; il-pillar tas-servizzi, il-pillar tal-manifattura, il-pillar tal-wholesale u r-retail u l-pillar tal-construction u tar-real estate. Hemmhekk hemm il-persentaġġi tad-diffikultajiet li jsibu, dak li tkellimna fuqhom aktar qabel, però issa qegħdin maqsumin by sector. Li hu interessanti li wieħed jinnota, jekk tmorru fuq l-aħħar bar chart se taraw is-settur tal-construction u tar-real estate. Dan is-settur huwa l-uniku pillar li m’għandux diffikultà meta jiġi biex isib il-klijenti tiegħu. U dik ukoll qiegħda żżid l-inflazzjoni. 

Fil-fatt illum ħareġ artiklu fuq il-gazzetta “The Times” li jgħid eżattament dak li qed jgħid il-Bank Ċentrali. Hawnhekk qed jirreġistra li minkejja li l-bejgħ tal-proprjetà naqas b’18.2%, il-prezz tiegħu żdied. Mela hawnhekk għandna settur fejn minkejja l-inflazzjoni kollha li hawn, xorta waħda mhux isib problema biex isib il-klijenti. Naqas il-bejgħ imma żdied il-valur. U dik ukoll hija inflazzjoni. Issa parti minnha marbuta wkoll mal-fatt li bħala pajjiż l-imgħaxxijiet fuq id-dejn m’aħniex qegħdin nindirizzawhom kif qiegħed jagħmel l-ECB u kif qiegħda tagħmel prattikament l-Ewropa kollha.

Nerġgħu naraw it-tliet pilastri tagħna u narawhom ftit mil-lenti ta’ Malta vis-à-vis il-kompettività. Qsamniehom fi tlieta; il-manifattura, il-wholesale u r-retail, u s-servizzi. Jekk inħarsu lejn il-manifattura u l-wholesale u r-retail naraw li dawn huma simili ħafna. Jekk inqabblu last quarter tal-2022 u l-first quarter tal-2023 naraw li kemm il-manifattura kif ukoll il-wholesale u r-retail irreġistraw tnaqqis fl-improved business performance. Għandek il-manifattura li minn 18% niżlet għal 13% filwaqt li l-wholesale u r-retail, għalkemm 55% huwa element pożittiv, però fil-first quarter ta’ din is-sena minn 55% niżlet għal 50%. Jiġifieri kemm fil-manifattura kif ukoll fil-wholesale u r-retail, qegħdin naraw l-improved business performance fiż-żewġ pilastri niżlet b’5%. Nerġa’ ngħid dak li għidt fil-bidu u ċjoè li rridu noqogħdu attenti għax pajjiżi Ewropew oħrajn, partikolarment fejn tidħol il-manifattura, il-prezz tal-enerġija nieżel. Hawn Malta ma jistax jinżel għax diġà huwa l-iktar baxx li jista’ jkun minħabba l-fatt li qed jiġi ssussidjat. Għalhekk irridu noqogħdu attenti għax nitilfu l-kompettività tagħna jekk il-labour cost tagħna se jibqa’ jiżdied.

Apparti l-improved business performance ħadna wkoll elementi oħrajn u qabbilniehom ma’ xulxin. Ħadna l-improvement in activity, il-worsening conditions u l-unchanged conditions. Ħalli nibdew bl-improvement in activity. Jekk nieħdu l-manifattura naraw li l-improvement in activity bejn quarter 4 tal-2022 u quarter 1 ta’ din is-sena, niżlet bi 3%. Minn 50% niżlet għal 47%. L-istess fejn jidħol il-wholesale u r-retail, fejn minn 73% niżlet għal 70%. Meta mbagħad naraw jekk il-kundizzjonijiet ġewx agħar, fil-manifattura naraw li ġew agħar b’1%, minn 32% illum qed jgħidu li qiegħda 33% filwaqt li l-wholesale u r-retail minn 18% telgħet għal 20%. Hawnhekk qegħdin naraw l-istess trends fejn jidħlu l-manifattura, il-wholesale u r-retail, jiġifieri qegħdin naraw downward trend fejn jidħol l-element pożittiv u an uphill trend fejn jidħlu l-elementi negattivi. Dwar unchanged conditions minn 18% telgħet għal 20%. Jiġifieri hemm min qed jgħid li bejn quarter 4 tas-sena l-oħra u quarter 1 ta’ din is-sena qegħdin at the same level. 

Jekk inħarsu lejn is-servizzi naraw li dawn qed jagħtuna stampa differenti. Jekk naraw l-improved business performance tas-servizzi, kuntrarjament għal dak tal-manifattura, wholesale u retail, fis-servizzi qed naraw improvement, fejn minn 43% telgħet għal 46%. Issa wara din hemm raġuni wkoll. Filwaqt li l-manifattura, il-wholesale u r-retail baqgħu standard matul il-COVID, fejn jidħlu s-servizzi, partikolarment it-turiżmu, għadu upbeat għax għadu qed jipprova jilħaq il-pre-COVID levels. Jiġifieri minkejja li hemm element pożittiv, dik il-pożittività rridu ninterpretawha fl-ambitu li għadu qed jiġi reġistrat a positive upward trend għax għadna ma lħaqniex il-pre-COVID levels. 

Fil-fatt, meta wieħed jidħol fid-dettall tar-rapport tas-Central Bank isib li din l-attività pożittiva ġiet reġistrata fil-hospitality, fl-accomodation, fil-food and beverage u fit-travel and transport. Mill-banda l-oħra hemm element pożittiv meta wieħed jinnettja l-improved business conditions, fejn din telgħet. Anke l-improvement in activity tas-servizzi telgħet minn 57% għal 64% imma hija inkwetanti għax kif għedt aktar qabel, għalkemm hemm an upward trend, għadna m’aħniex at pre-COVID levels. Minkejja li s-servizzi qed jirreġistraw a positive upward trend, kemm fil-business conditions kif ukoll fil-business performance u fl-improvement in activity, meta mistoqsi dwar jekk il-kondizzjonijiet humiex agħar, hemmhekk rajna żieda. Mela hemmhekk diġà qed ninnotaw li fis-settur tas-servizzi hemm differenza. Għandek is-settur tat-turiżmu li għadu qed jirreġistra element ta’ pożittività għax għadna qed nilħqu pre-COVID levels, mentri mbagħad għandek servizzi oħrajn li diġà qegħdin iħossu l-pinch tal-labour costs. 

Hawnhekk irridu nerġgħu noqogħdu attenti għax jekk il-prezz tas-servizzi tagħna fit-turiżmu se jibqa’ jogħla se nkunu qegħdin nikkompromettu lilna nfusna meta niġu biex nikkompetu mal-pajjiżi Ewropej l-oħra. Fil-fatt jekk wieħed jara statistika oħra li ħarġet mis-Central Bank, meta jqabblu s-services inflation, naraw li Malta hija fost l-ogħla! Hija ogħla mill-EU average. Imbagħad għandek il-Greċja, Ċipru u Spanja li qegħdin ħafna ’l isfel minna. Hawnhekk il-crux ta’ kollox hija din il-mistoqsija; Malta se tibqa’ kompetittiva? Mela għandna issue bil-manifattura, bil-wholesale u bir-retail f’dak li għandu x’jaqsam mal-prezzijiet tal-enerġija għax dawn neżlin filwaqt li l-labour costs telgħin. Fil-każ tas-servizzi għandna l-problema li l-prezzijiet tagħna dejjem qegħdin jogħlew, inkluż il-labour costs li jista’ jġibna non-competitive ma’ pajjiżi oħrajn. 

Issa ħalli mmorru għar-Retail Price Index. Hawnhekk għamilt żewġ highlights li huma pertinenti ħafna għad-diskussjoni tal-lum. Jekk wieħed iħares ftit lejn l-annual rate tar-retail price index jinduna li hemm żewġ areas li jispikkaw fost l-oħrajn. L-ewwel wieħed huwa l-ikel, fejn dan jinkludi wkoll restaurant services and takeaways u t-tieni huwa l-housing. Għandek l-ikel li qiegħed at 11.78% u mbagħad għandek il-housing li qiegħed at 14.58%. Din it-table rridu narawha in line ma’ table oħra li toħroġ mill-RPI fejn is-segments tal-ikel u tal-housing ġew maqsuma. Fil-fatt se ngħaddulkom kopja tagħha din. 

Is-segment tal-ikel jinqasam fi tnejn; food excluding restaurant services and takeaways u r-restaurant services and takeaways. Jekk wieħed iħares lejn l-ikel li mhux ġej mir-ristoranti u mit-takeaways jara li r-rata tal-inflazzjoni, xahar b’xahar hija negliġibbli, u qiegħda 0.05%, mentri meta wieħed iħares lejn ir-restaurant services and takeaways, il-monthly inflation rate hija kważi 0.5%. Meta nitkellmu fuq l-ikel irridu nagħmlu differenza wkoll għax mhux l-ikel kollu qed jogħla. Imma meta wieħed jara din l-istatistika uffiċjali jinduna li fejn għandek l-ikel tad-dar l-inflazzjoni hemmhekk hija kważi negliġibbli u qiegħda 0.05%, mentri dak li jkun ġej min-naħa tas-services, restaurants u primarjament it-takeaways, il-prezz qiegħed jogħla. U allura x’inhi d-differenza? Id-differenza dejjem hija l-element tal-ħaddiema. Illum ilkoll nafu kemm huwa diffiċli biex restaurant isib il-ħaddiema li jixtieq iħaddem. 

Illum ukoll ħareġ artiklu ieħor fil-ġurnal ‘The Times’ fejn qabbel il-prezzijiet tal-groceries hawn Malta ma’ dawk ta’ Sqallija u Ċipru. Is-subheading ta’ dan l-artiklu jgħid li “The problem appears to be local wages more than the actual prices”. Fil-fatt meta qabblu xirja minn grocery shop hawn Malta u eating out irriżulta li tiġi 21% tas-salarju ta’ xahar ta’ average person, mentri fi Sqallija tiġi 19% u f’Ċipru tiġi 16%. Meta din taqsamha u tagħmilha groceries għalihom u ikliet f’restaurants għalihom issib li bħala groceries aħna irħas minn Sqallija. Fil-fatt Malta ġiet €84.58, Ċipru €84.71, prattikament daqsna, mentri Sqallija €91.77, jiġifieri hemmhekk għandek kważi €7 ogħla. Mela allura mhuwiex minnu li l-impurtatur u finalment ir-retailer qed jgħollu fuq l-inflazzjoni li ġejja minn barra. Anzi, hawnhekk għandna każ ċar, wieħed wara l-ieħor, kemm mill-istatistika tas-Central Bank, kemm minn tal-RPI kif ukoll minn dan l-artiklu, li huwa każ reali, fejn qed naraw li l-importatur u r-retailer Malti f’dak li għandu x’jaqsam mal-konsum tal-ikel ġenerali qed jassorbu parti mill-cost huma.  

Hawnhekk tistgħu taraw comparison tal-inflazzjoni f’Malta mqabbla ma’ dik tal-Ewropa. Ta’ Malta niżlet, u bħalissa tal-Ewropa qiegħda kkalkulata at 6.9%. Illum ta’ Malta hija ogħla u qiegħda at 6.95%, jiġifieri hawnhekk ukoll irridu noqogħdu attenti għax filwaqt li qabel l-inflazzjoni tagħna bħala pajjiż kienet baxxa ħafna meta mqabbla ma’ pajjiżi Ewropej oħrajn minħabba l-fatt li l-energy costs tagħhom sploda, illum li l-energy costs ta’ dawn il-pajjiżi nieżel, meta qegħdin inqabbluha mal-inflazzjoni ta’ pajjiżna naraw li pajjiżna qed jitlef il-competitive edge tiegħu. 

Min-naħa tiegħi kważi wasalt lejn l-aħħar tal-preżentazzjoni. Hawnhekk għandkom estratt mill-ġurnal ‘The Financial Times’. Dan huwa artiklu li deher fid-29 ta’ April u ħassejna li kellna niġbdu l-attenzjoni tiegħu għax fih numru ta’ elementi li we are terming them as food for thought. L-ewwel waħda hija kwotazzjoni in bold fuq ix-xellug li tgħid hekk; 

“For families to feel better off, the Government must reward work instead of wealth”. 

Din hija importanti ħafna jekk verament irridu nindirizzaw l-issue tal-labour cost. Hawnhekk daħħalna ftit statistika li qed turina li l-inflazzjoni mhux se tiġi f’livell baxx bħal dak li kienet qabel, kif ukoll li l-inflazzjoni qiegħda tolqot lil kulħadd. Bħalma aħna qegħdin inħossuha hawn Malta, qegħdin iħossuha wkoll pajjiżi oħrajn Ewropej. Kulħadd ħass is-surge li kien hemm fl-enerġija. Bħala pajjiż ma ħassejnihiex għax ovvjament l-enerġija kienet sussidjata, però kulħadd ħass iż-żieda f’dak li għandu x’jaqsam mal-cost tal-ikel. 

Sur President, min-naħa tagħna xtaqna wkoll nagħmlu xi suġġerimenti biex ma nkunux ġejna hawnhekk biex insemmu l-problemi biss. Għandna sitt suġġerimenti li xtaqna nressquhom quddiemkom, possibbilment for further discussion. L-ewwel nett, naħseb kulħadd jaqbel li l-aktar nies li ntlaqtu b’mod negattiv f’dak li għandu x’jaqsam mal-inflazzjoni huma l-low income earners. Naħseb li dak huwa fatt li kulħadd jaqbel miegħu. Meta nitkellmu fuq il-paga minima, kif kont qed nispjega aktar qabel, il-paga minima għandha ħafna konnotazzjonijiet. Fil-verità, il-paga minima hawn Malta sservi bħala peg abbażi ta’ xiex jiġu determinati l-pagi l-oħra kollha. Mela rridu naraw x’soluzzjoni se nsibu biex verament ngħinu lill-batut mingħajr ma nieħdu deċiżjonijiet li jista’ jkollhom riperkussjonijiet kontrih. 

Peress li l-paga minima tintuża bħala peg biex jiġu stabbiliti l-pagi l-oħrajn, il-minuta li tgħolli l-paga minima se jogħla kollox. Mela l-verità hi li min kien batut, se jibqa’ batut u għalhekk dejjem ngħidu li x’ħin wieħed jimbotta ‘l fuq il-paga minima mhux se ssolvi l-problemi. Madankollu hemm soluzzjonijiet li wieħed jista’ jieħu biex tiġi solvuta. L-ewwel nett naħsbu li hemm bżonn targeted aid. L-isfida tat-targeted aid hija to determine who really and actually needs it. That is always the biggest challenge. Qiegħda ngħid dan għax bħala pajjiż, ħarġet statistika uffiċjali li turi li għandna ħafna undeclared income fil-pajjiż! 
Ġieli tara min huwa uffiċjalment low income earner imma mbagħad tarah għaddej b’lifestyle li tibda tistaqsi lilek innifsek kif jista’ jkun li dan qed jgħix dik it-tip ta’ ħajja bil-paga li qed jiddikjara! Min qiegħed f’dik il-bracket qed jimpatta b’mod negattiv fuq il-low income earners ta’ veru. U iva, għandna low income earners ta’ veru hawn Malta, għandna min hu batut imma min mhux qiegħed jiddikjara dak li suppost qed jiddikjara qed ikun inġust għax, bħala pajjiż, ma jifdalniex biżżejjed finanzi biex inkunu nistgħu verament ngħinu lil-low income earners. 

Kif għedt qabel, il-paga minima hija kkalkulata abbażi tal-basic wage. Però il-basic wage mhijiex verament l-income li inti tieħu miegħek id-dar għax għandek numru ta’ impjegati li l-basic wage tagħhom tiġi supplemented b’shift allowances, perks, eċċ. Mela aħna qed ngħidu li rridu nħarsu lejn il-gross income tal-individwu għax dan huwa aktar ġust għal kulħadd. Dan għaliex għandek numru ta’ nies li jiddikjaraw a low basic wage, imma jkollhom incomes, allowances u performance bonuses oħra li jkunu sostanzjali, u xorta jibbenefikaw għal ċerti perks b’detriment għal min verament għandu paga minima li mhijiex biss il-basic wage tiegħu imma hija l-gross wage tiegħu. 

Fil-fatt, kif għedt qabel, meta wieħed jara l-istatistika tal-Unjoni Ewropea, jekk wieħed iqabbel il-paga minima tagħna mal-paga minima ta’ pajjiżi oħrajn, hemmhekk niġu on the low side. Imma meta wieħed iqabbel l-average gross income aħna niġu prattikament mal-EU average. Għalhekk qegħdin ngħidu li rridu niddefinixxu eżattament x’inhu l-income reali li wieħed qed idaħħal. Qabel semmejt ukoll il-lifestyle inflation, u tinkwieta ftit meta tara statistika li, minkejja d-diffikultajiet li għaddejja minna d-dinja, u minkejja l-inflazzjoni li għandu kulħadd, tara li t-trend, partikolarment f’dak li għandu x’jaqsam mat-takeaways, eċċ., baqgħet dik li kienet. U allura naħseb li hemm bżonn li bħala pajjiż inkunu aktar kawti u nedukaw mhux biss in-negozju imma anke lill-konsumatur fuq id-discretionary spending. 

Jista’ jkun hemm raġunijiet il-għala kulħadd baqa’ jonfoq kif kien qabel. L-ewwel semmejt l-interessi, fejn bħalissa m’hawnx il-feeling li l-imgħaxijiet se jkunu qegħdin jogħlew. Għandek ukoll il-feel good factor li s-sussidji se jibqgħu għaddejjin mentri kulħadd jaf li at one point in time dawn iridu jispiċċaw! U għalhekk huwa importanti li l-individwu jkun jaf minn qabel għalxiex irid jaħseb. Għandek ukoll min qed jaħseb li se terġa’ tiġi COLA oħra u allura se jaħsbulna għall-ispending li konna qed nagħmlu u li allura nistgħu nibqgħu għaddejjin kif aħna. Naħseb li meta nqabblu lilna nfusna ma’ pajjiżi Ewropej oħrajn, irridu naħsbu daqsxejn b’mod ħolistiku biex nieħdu ħsieb kulħadd, kemm lil min iħaddem kif ukoll lill-ħaddiem. 

Rigward it-tax refunds bħala Kamra tal-Kummerċ ma tantx naqblu li jingħata ċ-cheque f’refund. U r-raġuni għalfejn ma naqblux għax la qiegħed tagħtini refund ifisser li qed tammetti li ħadtli aktar milli suppost! Dik għandha diversi elementi. L-ewwel nett se nkunu over taxing low income earners biex imbagħad, at one point in time, nagħtuhom ċekk ieħor. Apparti minn hekk, bħala industrija hemm id-drive sabiex jiġu eliminati ċ-ċekkijiet. Imbagħad ikollok prattika ġejja mill-Gvern fejn qed jibagħtlek iċ-ċekk id-dar. Ejjew nipprovaw il-kultura li nixtiequ li jaddotta l-pajjiż jadottaha l-Gvern stess. 

Il-fatt ukoll li meta jkollok ir-refużjoni tat-taxxa, speċjalment minħabba l-COLA, u l-fatt li l-COLA kienet għolja ħafna s-sena l-oħra, qed iwassal biex ikollok numru ta’ impjegati li qegħdin jinqabdu in a higher tax bracket. U minkejja li ħadu COLA ogħla, dawn qed jispiċċaw bl-income attwali tagħhom baxx. Għalhekk ejjew naraw x’inhu l-ħsieb aħħari. Fil-fatt aħna qed ngħidu li, se mai, għandna nirrevedu t-tax bands. Minflok nagħtu refund, nirrevedu t-tax bands mill-ewwel biex matul is-sena kollha tħallas taxxa inqas u mhux tħallas aktar taxxa fi 11-il xahar biex imbagħad fl-aħħar xahar tingħata refund! Barra minn hekk dik toħloq unfairness fuq l-employers li jħallsu t-taxxi tagħhom u l-NI fil-ħin. Bħala Kamra tal-Kummerċ dejjem ninsistu li we are here only to serve ethical businesses. U se nerġa’ ngħidha; aħna qegħdin hawn biss għall-business li jaħdem b’mod etiku. Dak qiegħed fil-motto tagħna, ngħiduha kontinwament u nemmnuha fil-prattika. Meta persuna turi interess biex tidħol membru mal-Kamra tal-Kummerċ isirilha due diligence ħalli naraw li verament temmen u tappartjeni mal-filosofija tal-Kamra tal-Kummerċ.  

IĊ-CHAIRPERSON: Dr Portelli, nirringrazzjak u nirringrazzja wkoll lill-President tal-Kamra tal-Kummerċ għal din il-preżentazzjoni li ressaqtulna. Kienet preżentazzjoni interessanti u nħoss li kienet ukoll importanti għaliex il-Kamra tal-Kummerċ hija waħda mill-istakeholders ewlenin f’pajjiżna. U allura għandha l-importanza tagħha f’dan is-sens. Nixtieq nagħti l-ispazju, l-ewwel u qabel kollox, lill-kollegi tiegħi u mbagħad wara nagħmel xi osservazzjonijiet jiena wkoll. 

Rimarki? L-Onor. Paula Mifsud Bonnici. 

ONOR. PAULA MIFSUD BONNICI: Nixtieq qabel xejn nirringrazzja lill-Kamra tal-Kummerċ għax-xogħol siewi li dejjem tagħmlu. L-anniversarju li qegħdin tiċċelebraw ifisser ħafna għax-xogħol li qegħdin tagħmlu. Xtaqt nagħmel tliet kummenti; filwaqt li Dr Portelli indikat li l-prezzijiet tal-ikel mhumiex qegħdin jogħlew bl-istess rata eżorbitanti li qed jingħad, fil-prattiċità jirriżulta li l-prezzijiet huma għoljin. Aħna diġà kellna diversi laqgħat oħrajn u rriżulta b’mod ċar, minn diversi surveys li saru, kemm mill-Caritas kif ukoll mill-UĦM, li l-aktar rata li għoliet hija dik tal-prezzijiet tal-ikel.  Hawnhekk għandi ftit diffikultà biex nifhem għax in-nies hemm barra qegħdin jgħidu li l-ispending power tagħhom naqas ħafna għax il-prezzijiet tal-ikel huma għoljin u fl-istess ħin hawnhekk qed jirriżulta li mhux il-każ!  

Tkellimna wkoll fuq ir-rata tal-interessi li llum għadha baxxa. Kellna laqgħa oħra f’dan il-Kumitat mal-Gvernatur tal-Bank Ċentrali, fejn spjega b’mod ċar ħafna li biex inkunu nistgħu nnaqqsu r-rata tal-inflazzjoni m’hemmx soluzzjoni oħra ħlief li tiżdied ir-rata tal-interessi. Allura xtaqt nistaqsi dawn il-workings kollha kif se jkunu qed ivarjaw meta r-rata tal-interessi se tkun qiegħda togħla? 

Kumment ieħor li xtaqt nagħmel huwa fuq il-graphs li ppreżentajt dwar il-costs tat-transport. Filwaqt li t-transport costs tal-Asja kienu baxxi, imbagħad splodew u wara reġgħu niżlu imma mhux għal-livelli tal-pre-COVID, xorta - forsi tispjega jekk huwiex il-każ – il-costs għadhom hemm. X’inhi l-ispjega li naqsu xorta imma l-prezzijiet bħal donnhom baqgħu l-istess kif kienu fil-peak? 

IĊ-CHAIRPERSON: Grazzi. Aktar kummenti? L-Onor. Katya De Giovanni. 

ONOR. KATYA DE GIOVANNI: L-ewwel nett nirringrazzjak tal-preżentazzjoni għax sibtha verament interessanti. Kif qegħdin taħdmu mal-entitajiet edukattivi f’dak li għandu x’jaqsam mal-iskills shortages? Donnu dik hija l-crux tal-problema kollha li għandna, u dik hija l-aktar ħaġa li forsi tirrikjedi ppjanar u xogħol sensittiv ma’ ħafna entitajiet u stakeholders. U allura l-Kamra tal-Kummerċ kif qiegħda titratta din is-sitwazzjoni?  

IĊ-CHAIRPERSON: Ħalli nagħmel xi kummenti min-naħa tiegħi u se nkompli fuq dak li qalet l-Onor. Mifsud Bonnici. Dan il-Kumitat beda l-ewwel laqgħa tiegħu fuq mini report li kienu għamlu l-Caritas u li kien jiffoka primarjament fuq l-ikel. F’dan ir-rapport kienu wrewna tabelli fejn bdew iqabblu ż-żieda fl-inflazzjoni li kienet marbuta mal-ikel. Qalulna wkoll li l-foqra, jew il-low income earners, – xi ħaġa li forsi konna nafuha – huma l-aktar li jbatu anke minn nuqqas ta’ ikel li huwa nutrijenti u tajjeb. U allura mbagħad jidħlu wkoll problemi oħrajn, inkluż problemi ta’ saħħa. 

Jien donnu fhimt mill-preżentazzjoni tagħkom illum li l-akbar inkwiet tagħkom huwa l-labour cost, mela allura l-ispiża biex wieħed iħaddem u jżomm il-ħaddiema tiegħu. Dan iwassal biex ikun hemm shopping around bejn il-kumpaniji li jipprovaw jieħdu l-ħaddiema ta’ xulxin għax ovvjament hemm nuqqas ta’ ħaddiema fis-suq. U allura dik ukoll iżżid l-ispiża għax jekk illum qed nitħallas tant, biex immur naħdem ma’ kumpanija oħra se jagħtini dak li għandi plus extra. Jiġifieri dik ukoll qed iġġib żieda fil-cost. Jidher li huwa diffiċli ħafna biex tikkontrolla din il-ħaġa. Apparti dak li staqsiet l-Onor. De Giovanni dwar x’qed isir fir-rigward tal-edukazzjoni, jekk aħna se niġu mal-kumplament tal-Ewropa f’dik li hija kompetizzjoni ... Imma din se tibqa’ l-isfida  ċentrali u ewlenija. Għalkemm hemm pajjiżi oħra anke fl-Ewropa, mhux biss fl-Unjoni Ewropea imma fl-Ewropa kollha, li għandhom din l-isfida ta’ labour shortages. Però, min-naħa l-oħra l-unions li kellna hawnhekk qalulna li biex ilaħħqu mal-għoli tal-ħajja bilfors ikollhom imorru jitolbu żidiet fil-pagi. Jiġifieri jekk se nibqgħu sejrin hekk, waħda ġġib lill-oħra. 

Fuq l-issue tat-trasport hawnhekk kellna l-assoċjazzjoni li tirrappreżenta numru ta’ kumpaniji f’dan ir-rigward. U filwaqt li dak li semmejtu fil-preżentazzjoni tagħkom huwa minnu, imma hemm ukoll affarijiet oħra li semmew huma, speċjalment bid-dħul tad-direttiva li bħala assoċjazzjoni għadhom qed jikkontestaw, għallinqas uħud mill-pajjiżi għadhom qed jikkontestawha, li minkejja kollox, anke jekk l-ispejjeż mill-Asja jinżlu, għandek spejjeż mill-Ewropa li se jibqgħu jħallu effett negattiv fuq it-trasport lejn pajjiżna. Is-Sur Vassallo Cesareo semma li 85% tal-ikel tagħna jiġi importat u naħseb li l-maġġoranza assoluta tiegħu jiġi importat mill-Ewropa. Allura l-element ta’ spejjeż hemmhekk se jibqa’. 

Nikkonferma wkoll dak li qalet l-Onor. Mifsud Bonnici, fejn meta kellna l-Gvernatur tal-Bank Ċentrali donnu l-Bank Ċentrali qed jikkonsidra b’mod serju li at one point in time jintervjeni billi jżid ir-rati tal-imgħax. Donnu jridu jsibu l-mument opportun, għallinqas kif fhimna li qal il-Profs. Scicluna, biex iżommu ċerta stabbilità u l-inflazzjoni tiġi aktar ikkontrollata. Rigward il-low income earners bħalissa nafu li għaddejja diskussjoni li tmur lura għall-patt soċjali li kien sar fl-2016. Nimmaġina li l-Kamra tal-Kummerċ hija wkoll parti mill-MCESD u allura parti mid-diskussjoni li tinsab għaddejja f’dak li għandu x’jaqsam mal-low wage commission u proposti oħra li din is-sena suppost l-isħab soċjali jagħtu lill-Gvern għall-konsiderazzjoni tiegħu. 

F’dak li għandu x’jaqsam mat-tax refund u maċ-ċekkijiet mhux se niddiskuti jekk għandux jintbagħat bħala ċekk jew le. Il-punt tagħkom fhimtu imma ma naħsibx li l-ispjega li ta l-Gvern kienet għax kien hemm min ħallas aktar taxxa u allura qed jagħtih refużjoni tat-taxxa lura. Naħseb li l-ħsieb kien aktar differenti, fejn wieħed jippremja l-bżulija u lil min iħallas it-taxxi għax jekk inti qed tirċievi refużjoni tat-taxxa jfisser li ħallast it-taxxa u allura qed nagħtuk parti minnha li għal uħud tista’ tfisser li tista’ tagħmel kapriċċ bih u intom semmejtu li, wara kollox, it’s a question of lifestyle u hemmhekk hemm element ta’ inflazzjoni minħabba l-lifestyle. Jekk tagħmel kapriċċ donnu hemm dak l-element fih. Però, għal uħud, jista’ jfisser li din tista’ tkun għajnuna aktar targeted. Hemmhekk min se jirċievi refużjoni tat-taxxa għalih tista’ tkun għajnuna supplimentari f’forma differenti. 

L-aħħar ħaġa li nixtieq insemmi hija fuq il-prezz tal-proprjetà. F’dan il-Kumitat kellna wkoll rappreżentanti minn dan is-settur u donnu tawna l-impressjoni li x-xiri xorta għadu affordabbli, xorta business as usual, u ma kellhomx dawn it-tip ta’ problemi. Il-kumment li għamilt kien li jien inħoss li meta l-Gvern jagħti ċerti għajnuniet li huma targeted għall-first time buyers, u għajnuniet oħrajn, donnu li min qed ibigħ qed jieħu wkoll parti minn dik l-għajnuna! F’dik il-laqgħa pprovaw iwieġbu li mhux il-każ imma jekk il-proprjetà qiegħda togħla jfisser li jekk il-Gvern qed jagħti €10,000 għandek €5,000 li se jmorru għal min qed jixtri u €5,000 se jmorru għal min qed ibigħ! Żgur li m’għandux ikun hekk għax l-intenzjoni tal-Gvern kienet li jgħin lil min qed jixtri mingħajr mal-prezz jogħla. 

Intom semmejtu li l-importaturi qed jassorbu parti mill-ispejjeż u allura jfisser li dan qed ikun rifless fil-profitti tagħhom, fis-sens li qed inaqqsu mill-profitti tagħhom and that can be managed. Jiġifieri għalkemm hemm tnaqqis fil-profitti ma jfissirx li l-kumpaniji tagħna mhumiex stabbli mill-aspett ta’ profittabilità, eċċ. It makes sense to do business imma minflok qed tagħmel tant profitti qed tagħmel inqas imma xorta s-saħħa tal-kumpaniji Maltin inġenerali hija waħda tajba u b’saħħitha. 

IS-SUR KEVIN RAPINETT: Ejja nibdew minn dak li qal is-Sur Vassallo Cesareo u ċjoè li dawn huma żmenijiet li qatt ma rajna bħalhom f’din il-ġenerazzjoni. L-inflazzjoni fl-Ewropa ilha ma tkun f’dawn il-livelli għal ġenerazzjonijiet sħaħ. L-ECB għandu target fuq l-inflazzjoni u dik it-target jikkontrollaha bl-unika għodda li għandu f’idejh; ir-rati tal-imgħax. L-unika blip li rajna fl-inflazzjoni fl-Ewropa kienet ftit qabel il-kriżi finanzjarja meta l-inflazzjoni kienet qorbot il-5%. Ilum qiegħda 7%. Dak kien blip qasir ħafna u mbagħad reġgħet niżlet taħt it-2.5%. Il-kwestjoni tas-7% u li trid tinżel lejn it-2% għadna ‘l bogħod ħafna minnha u m’hemmx indikazzjoni li l-banek ċentrali, partikolarment il-Bank Ċentrali Ewropew, se jwaqqaf iż-żidiet fir-rati tal-imgħax. Għas-sena li ġejja jidher li r-rati tal-imgħax se jkomplu jiżdiedu. Il-messaġġ li jrid joħroġ hemm barra jrid ikun wieħed li jimxi ma’ dan l-aspett. 

Kumbinazzjoni kont qed insegwi l-laqgħa meta kien hawn il-Gvernatur tal-Bank Ċentrali. Ir-rati tal-imgħaxijiet għadhom m’għolewx hawnhekk. Mhux kompletament. Ħalli nispjegaha ftit. Il-banek lokali għandhom base rate, b’mod partikolari fejn għandek il-mortgages, jiġifieri l-home loans, li dik għadha ma ntmissitx. U allura l-individwi għadhom ma ntlaqtux. Però n-nies tal-kummerċ u n-negozji bdew jintlaqtu u se ngħid għaliex. L-ewwel nett hemm il-capital market, il-bond market, li llum huwa kbir sostanzjalment, u hemmhekk kull min qed joħroġ il-bonds illum, qed joħroġhom b’rati tal-imgħax ferm ogħla milli kien qed joħroġhom qabel. Apparti minn hekk, persentaġġ mhux żgħir ta’ self li jsir mill-banek lin-negozji jsir abbażi tal-euribor rate. Din ir-rata tal-imgħax kienet ta’ 0%, anzi inqas minn 0% imma għan-negozji kienet tkun ta’ 0% u li magħha jkollok margin. Dik iż-0% illum qiegħda fuq it-3%. Qiegħda 3.3%. Mela kull min kien qed jissellef b’rata ta’ 0% plus 3%, u kien qed iħallas 3%, illum diġà qed iħallas 6%! Din importanti li nifhmuha ħalli l-messaġġ li joħroġ ikun wieħed tajjeb. 

Il-Bank Ċentrali ta’ Malta m’għandux l-għodda f’idejh imma huwa l-ECB li għandu l-għodda f’idejh u diġà qiegħed jużaha, u se jkompli jużaha għax il-messaġġ kien wieħed ċar fl-aħħar żidiet tar-rati tal-imgħax li saru l-ġimgħa li għaddiet. Dawn indikaw li r-rati tal-imgħax fl-Ewropa se jkomplu jogħlew. Ovvjament s’issa dik ma ġietx mgħoddija lill-maġġoranza tan-nies fil-qasam  tal-home loans. U allura importanti li l-miżuri li nieħdu  - kif qalet Dr Portelli fuq it-targeted aid – jkunu qed jibagħtu messaġġ ta’ trażżin fil-konsum. Lil min għandu bżonn, ejja nagħtuh u ngħinuh, imma mhux tkompli żżid l-inflazzjoni fil-pajjiż għax inkella din l-inflazzjoni mhux se tinżel. 

Fuq il-kwestjoni tal-food prices, kif għedt tant tajjeb inti, ħafna mill-ikel nimportawh imma fil-prezz għandek inkluż it-transport costs li għadhom għoljin u trid iżżid l-inflazzjoni fil-pagi li kellna u li qed tkompli tiżdied. Xi ħaġa oħra li ma semmejniex imma li kellha impatt fuqna għax nimportaw ammont sostanzjali mill-Ingilterra hija l-Brexit.  Brexit żiedet ħafna l-burokrazija u l-ispejjeż għall-importaturi lokali li jimportaw mill-Ingilterra! Jiġifieri dik ukoll affettwat il-prezzijiet. Biss jekk wieħed iħares lejn il-margins tal-importaturi tal-ikel jara li dawn assorbew xi ftit minn dawk iż-żidiet fil-prezzijiet. Fejn tidħol ir-rata li semmiet l-Onor. Mifsud Bonnici fuq iż-żieda fil-prezzijiet tal-ikel, iva, il-prezzijiet tal-ikel żdiedu b’rata annwali u hija waħda mill-iktar rati li żdiedu, imma b’rata ta’ xahar fuq xahar din qiegħda tonqos. Allura li qed jiġri hu li l-imported cost qiegħed jistabilizza. Biss jekk aħna se nkomplu naraw żidiet fis-salarji u fil-wages tal-importaturi u d-distributuri lokali, dak se jkompli jinfiltra fil-prezzijiet.

DR MARTHESE PORTELLI: Bażikament ma tantx għandi x’inżid għax is-Sur Rapinett spjega tajjeb ħafna. Dwar it-transport costs irridu noqogħdu ftit attenti wkoll u naraw meta jkunu saru l-istudji. U din qiegħda ngħidha proprju għaliex kif urejtkom f’dik l-islide, jekk pereżempju x-xirja nxtrat at peak meta t-transport cost kien għoli ħafna, illum it-transport cost niżel, dak it-tnaqqis fit-transport cost huwa rifless fil-prezz. U għalhekk li qegħdin naraw li l-inflazzjoni fuq il-prezzijiet tal-ikel qiegħda tonqos minn xahar għal xahar. Però mhijiex biss it-transport inflation li għandek hemmhekk imma għandek ukoll il-prezz tal-enerġija u l-labour cost. Jiġifieri rridu narawha bħala pakkett sħiħ. 

Again għandek l-element tal-fuel, kemm tal-vapuri li jiġu hawn Malta, li dawn għandhom dak l-extra lag li pajjiżi oħra m’għandhomx, kif ukoll ir-road transport. U jekk jiġu bl-ajru għandek imbagħad id-direttivi Ewropej li qegħdin jimpattaw b’mod drastiku fuq is-sustainable fuel. Jiġifieri hemm diversi elementi u għalhekk il-punt tagħna, bħala Kamra, huwa li għandna għallinqas nipprovaw nindirizzaw dak li nistgħu nindirizzaw bħala pajjiż.  

Sur President, xtaqt inżid xi ħaġa ma’ dak li semmejt inti fuq is-settur tal-proprjetà. Iva, aħna nemmnu li jekk se tingħata għajnuna lil min hu batut, jew lil min għandu bżonn, l-għajnuna trid tmur verament għandu u mhux tinqasam mal-bejjiegħ. U hawnhekk nerġa’ nagħmel referenza għall-artiklu tal-gazzetta ‘The Times’, it is black on white, fejn qed jgħidu li l-bejgħ tal-proprjetà niżel imma l-valur żdied! Mela l-għajnuna li qed tingħata lill-first time buyers fil-verità mhux qiegħda tispiċċa verament għand il-first time buyers imma qiegħda tispiċċa fi bwiet oħrajn. U għalhekk aħna qegħdin ngħidu li għandna naraw x’mekkaniżmu hemm bżonn isir biex din l-għajnuna verament tingħata lil min għandu bżonnha. Fil-fatt jekk naraw l-inflation rate tal-RPI u nħarsu lejn il-Housing naraw li l-monthly rate fejn jidħlu l-kirjiet għolew drastikament, bi kważi 2%.    

Min-naħa għandna l-Gvern li qiegħed jgħin lill-first time buyers u min-naħa l-oħra għandna s-suq tal-proprjetà li l-prezz tiegħu tiela’, mela allura l-affordabilità tiegħu naqset. Dan ifisser li għandek numru ta’ persuni li minkejja li jixtiequ li jkunu sidien ta’ darhom ma jistgħux u allura qed imorru għall-kirjiet. Sotto corna bastonate l-kirjiet telgħin ukoll, u hawnhekk hu fejn irridu noqogħdu attenti għax din hija imposed inflation li finalment se tkun qiegħda tippreġudika setturi oħrajn, setturi li llum, kif konna qegħdin nispjegaw u li tidher ukoll mill-istatistika tas-Central Bank, kienu intelliġenti u kuxjenzjuzi biżżejjed li jnaqqsu parti mill-profitt tagħhom biex huma jibqgħu għaddejjin ukoll. 

Dik hija ċirkostanza fejn gawda l-intraprenditur għax in-negozju tiegħu seta’ jibqa’ għaddej  u gawda wkoll il-konsumatur għax il-prezz li qed iħallas mhuwiex dak li fih il-prezz kollu tal-inflazzjoni. Nerġa’ ngħid li l-prodotti jinħassu u għadhom ogħla minn dak li kien qabel għax ewlenin fosthom għandek it-transport costs li qatt ma reġgħu ġew kif kienu pre-COVID. Jiġifieri dak l-element għadu hemm, nixtiequ li jinżel imma ovvjament mhuwiex f’idejna.

IS-SUR CHRIS VASSALLO CESAREO: Human capital u skills shortages. Aħna din narawha ħolistikament. Parti mill-issue hi li għaddejna minn perjodu fejn impjegajna nies li ma kinux addattati u dik naturalment ikkreat problema ta’ short-term recruitment. Jiġifieri jibqgħu magħna tmien xhur, għaxar xhur għax ovvjament l-alignment mhuwiex wieħed korrett. Li qed nagħmlu hu li bħala industrija avviċinajna lill-MCAST, rajna l-courses differenti li għandhom u addattajniehom għall-bżonnijiet tal-lum. Jekk nieħdu mechanical electrics jew carpentry rajna li dawn il-courses jiġu matched ma’ kumpaniji u fejn hemm shortages jew weaknesses, pereżempju, fejn m’għandhomx il-makkinarju biex jgħallmuhom ċerti skills, ikunu jistgħu joħorġu mill-iskola u jmorru ġo fabbrika u jagħmlu xahar hemm jew kemm ikun hemm bżonn.  

B’hekk kif joħorġu mhux ikunu just employable imma jkollhom karriera. Aħna qed ninsistu li its not about short-term employment, so you employ somebody for today,  imma li dawn ikollhom platform to develop and grow within a particular trade. Din l-iskills shortage hija xi ħaġa long-term u nemmnu ħafna fiha. Fil-fatt we are physically present u mhux just qed ngħidu li hemm shortages u daqshekk but we are physically tangible on the the market.

DR MARTHESE PORTELLI: Bħala Kamra bdejna wkoll diskussjonijiet sabiex jiġi rivedut il-mod ta’ kif jitħaddem l-apprentistat ħalli jkun applikabbli b’mod aħjar, kemm għal min iħaddem kif ukoll għall-istudent. Għaliex? Għax meta jkollok apprentist li jattendilek sporadic days u numru ta’ sigħat mal-ġurnata se tgerfex lill-employer u lill-employee! Jiġifieri l-istudent mhux se jieħu l-maximum benefit minnha l-ħaġa. Li qegħdin nissuġġerixxu aħna bħala Kamra hu li fejn jidħol l-apprentistat, idealment ikollok consecutive days at the place of work biex jekk inti bdejt biċċa xogħol u xi ħadd qiegħed jgħallmek kif tagħmel xi ħaġa, inti tkun tista’ tibdieha u tlestiha.  

L-element l-ieħor jittratta l-foreign workers, u fejn jidħlu l-foreign workers qegħdin inħarsu lejha minn żewġ ambiti. Għandek l-iskilled workers li primarjament huma third country nationals u mbagħad qegħdin inħarsu lejn il-foreign workers li huma more highly experienced. Mela fuq it-third country nationals bħala Kamra ressaqna ‘l fuq minn 14-il proposta dwar x’riforma għandha ssir, inkluż fl-ID Malta. Nixtieq ngħid li l-ID Malta kienet receptive u semgħet dak li għedna, u rajna kambjament imma fadal ħafna iktar x’isir. Li nixtiequ aħna hu li l-proċess jiġi faċilitat għax minn studju li għamilna u li se nkunu qegħdin nippubblikaw dalwaqt, jirriżulta li anke hemmhekk m’għandniex a competitive edge meta nqabblu lilna nfusna ma’ pajjiżi Ewropej oħrajn fejn jidħlu r-relocation procedures u d-dewmien. Bħala prezz u costs qegħdin hemmhekk u anke bħala family reunification. Bħala pajjiż m’aħniex attraenti fuq dak il-binarju plus li mbagħad għandek il-problema tal-kirijiet. Il-kirjiet hawn Malta tant għolew li n-net income li jifdallu a skilled third country national - li l-paga tiegħu hi li hi - tagħmilhielu diffiċli biex jgħix.   

Għandek imbagħad il-higher skilled individual, fejn qegħdin ngħidu li wasal iż-żmien li nirrevedu l-key employment intiatives u nirrevedu d-definizzjonijiet. Għaliex? Pereżempju l-industrija titkellem dwar l-inġiniera però l-industrija mhux dejjem inġinier ikollha bżonn, speċjalment fejn tidħol il-manifattura. U in all fairness, jekk ikollok inġinier lanqas ikun jista’ jgħinek f’dak l-irwol partikolari li għandek bżonn għax inti jkollok bżonn a specialised technician. Però, peress li a specialised technician mhuwiex inġinier, dan ma jinqabadx taħt il-key employment intitative. Allura impjegat li huwa tajjeb għal Malta, għall-industrija tagħna, biex inkomplu nikbru, jispiċċa jeħodulna pajjiż ieħor! 

Għandek ukoll is-settur tal-healthcare fil-privat, fejn hemmhekk il-maġġoranza assoluta tan-nurses u tal-care workers huma barranin. Riċentement ħarġet statistika fejn il-Ġermanja waħedha trid 400,000 third country nationals to work in the caring profession! Kważi daqs il-popolazzjoni ta’ pajjiżna! Din hija r-realtà li bħala policy makers - għalkemm m’aħniex Membri Parlamentari xorta noħorġu ħafna policies u nħossuna parteċipi ħafna fil-proċess - inħossu li we need to look at the wider picture, anke biex id-deċiżjonijiet li nieħdu ma jkunux biss għal Malta f’Malta u within Malta imma rridu nkunu aware ta’ x’inhu l-international scenario u x’kompetizzjoni għandna ġejja barra minn Malta. Illum m’għadniex iżolati imma we are part of the world.
 
IĊ-CHAIRPERSON: Dan huwa suġġett ieħor li nistgħu niddiskutu. Meta kont Ministru kemm tal-Intern kif ukoll tal-Affarijiet Barranin kelli nħabbat wiċċi ma’ dan il-qasam. Huwa minnu li hemm titjib li jista’ isir, però hemm affarijiet oħrajn li minħabba d-daqs tal-pajjiż ma nistgħux nagħmluhom.  Pereżempju, ma nistgħux niftħu ambaxxata jew konsulat kullimkien, però nistgħu nagħmlu ftit aktar fuq dan l-aspett ukoll, speċjalment fejn għandna ċerti pajjiżi li huma ta’ aktar interess. U dak kien il-ħsieb meta ftaħna ċerti ambaxxati jew inkella żidna ċerti riżorsi fihom. 

Però meta mbagħad tikkompeti ma’ pajjiżi ħafna ikbar minna, fejn dawn joffrulek one stop shop sħiħ fil-kapitali rispettiva tagħhom, fejn dawn jagħmlulek il-proċess from a to z bis-security b’kollox f’post wieħed, għalina dik ma nistgħux nagħmluha. Forsi nistgħu ntejbu ftit iktar imma nerġa’ ngħid li dan huwa suġġett ieħor li wieħed jista’ jitkellem fuqu. Mill-ġdid grazzi ħafna tal-preżentazzjoni tagħkom u tar-risposti li tajtuna. Mill-ġdid nawguralkom għall-ħidma importanti li tagħmlu.  

Settur ieħor importanti f’pajjiżna huwa dak tal-anzjani. Għalhekk bi pjaċir nilqa’ magħna lill-Kunsill Nazzjonali tal-Anzjani u nitlobhom sabiex iressqu l-veduti tagħhom fuq dan is-suġġett li qed niddiskutu. Magħna għandna lis-Sur Peter Paul Bonnici president, is-Sur Manuel Deguara assistent segretarju u Dr Anthony De Giovanni segretarju internazzjonali fi ħdan il-Kunsill Nazzjonali tal-Anzjani. Nitlobkom tagħmlu l-kummenti tagħkom jekk jista’ jkun fil-qosor għax għandna xi Membri li għandhom laqgħat oħra.

ONOR. KATYA DE GIOVANNI: Minħabba n-natura tas-sitwazzjoni, peress li hawn il-papà tiegħi mar-rappreżentanti tal-Kunsill għall-Anzjani, se nibqa’ siekta. 

IĊ-CHAIRPERSON: M’għandek l-ebda konflitt ta’ interess għax m’intix anzjana. Il-fatt li l-papà tiegħek huwa attiv fil-qasam tal-anzjani ma jfissirx ...

IS-SUR PETER PAUL BONNICI (President tal-Kunsill Nazzjonali għall-Anzjani):  Jiena segwejt b’attenzjoni dak li qalet Dr Portelli, li kienu argumenti li jagħmlu sens però meta kienu qegħdin jitkellmu fuq is-setturi differenti tas-soċjetà, wasalna biss sal-low income group. U dik urtatni daqsxejn għax qiegħed teskludi dawk l-income earners li m’għadhomx jaħdmu iktar. U dan mhuwiex settur żgħir. Ma ninsewx li mill-aħħar ċifri tal-NSO ħareġ li għandna 124,930 anzjan, jiġifieri m’aħniex qegħdin nitkellmu fuq ammonti żgħar. Dawn in-nies qed jiffaċċjaw sitwazzjoni fejn qegħdin iqanqċu biex jaslu sal-aħħar tax-xahar. 

Aħna niltaqgħu man-nies u dak huwa l-impenn li ħadna. Bħala Kunsill aħna ma nitħallsux imma naħdmu fuq bażi volontarja. Dawn huma nies vulnerabbli u qegħdin jagħmlu minn kollox biex iġebbdu d-dħul tagħhom – li huwa fixed u m’għandux perks fuqu – biex jaraw kif se jwasslu sal-aħħar tax-xahar. Meta riċentement mort għand tabib privat sibt li dan iżomm €16 ta’ viżta. Issa dik xegħlitli bozza oħra għax kif tista’ mara li għandha n-neputijiet jgħixu magħha - hawn ħafna każijiet soċjali bħal dawn - tmur għand tabib u tonfoq €16?! Din hija xi ħaġa li lilna tweġġagħna.   

Pereżempju, il-UĦM dan l-aħħar għamlet studju però ma kenitx kuntenta b’dak li ħareġ minnu u riedet tikkonferma b’mod l-iktar prattiku kif inhi s-sitwazzjoni tal-għoli tal-ħajja. Għalhekk għamlet find out fiżiku, fejn qabdet Jannar, Frar, Marzu u April u għamlet xirja bażika - eskludiet ir-ristoranti u t-take aways – li bniedem irid jgħix biha. Id-differenza minn Jannar sa April tal-ewwel supermarket kienet ta’ 8%, tat-tieni wieħed kienet ta’ 5.67% u tal-aħħar wieħed kienet ta’ 3%. Jiġifieri hemmhekk jidher biċ-ċar li hemm lok ta’ competition. L-average li ħareġ kien ta’ 7.2%, li huwa l-istess average li ħareġ il-Bank Ċentrali. Aħna narawhom dawn ir-rapporti u tibda tistaqsi kif jirnexxilhom jaslu sal-aħħar tax-xahar dawn in-nies! Diffiċli.  

Jiena naħseb li biex is-sitwazzjoni titranġa almenu fuq affarijiet li huma bażiċi hemm bżonn li jkun hemm xi forma ta’ stabilizzar tal-prezzijiet. Dan kien argument li ġie diskuss ftit tax-xhur ilu u kien ġie ssuġġerit li jinħoloq fond nazzjonali li bih inkunu nistgħu nikkumpensaw għall-għoli fil-prezzijiet. U allura dawn il-124,930 anzjan jkunu qegħdin f’pożizzjoni li jistabilizzaw ix-xirjiet tagħhom b’mod li jgħixu b’ċerta dinjità. U huwa proprju dik li qegħdin infittxu bħala Kunsill Nazzjonali, li nagħtu dinjità lill-individwu.

Waħda mill-affarijiet li hemm referenza għaliha fir-rapport tal-Bank Ċentrali hija l-inflation increase fil-harmonised index for consumer prices. Il-Bank Ċentrali kien sab li l-increase ta’ 7.4% hija bejn wieħed u ieħor fuq l-istess bażi tas-survey li kienet għamlet il-UĦM. Biss kienet kunfidenti hawnhekk li tgħid li dan il-persentaġġ huwa antiċipat li sas-sena d-dieħla jinżel għal 3%, which is very good news. Jiena naħseb li hemm bżonn li nagħtu dinjità lil dawn in-nies li għaddejjin minn ċerti constraints, u li f’ċerti każijiet huma pjetużi.

IĊ-CHAIRPERSON: Grazzi. Kummenti? Dr De Giovanni.

DR ANTHONY DE GIOVANNI (Segretarju Internazzjonali fi ħdan il-Kunsill Nazzjonali tal-Anzjani): Għalkemm jeżistu dawn l-eluf kbar ta’ anzjani f’Malta, però ma tistax tpoġġihom kollha f’keffa waħda għax hemm diversi pożizzjonijiet differenti minn setturi differenti, u anke individwalment għandek ċirkostanzi differenti. U allura ma tistax tara l-anzjani f’daqqa imma trid tarahom skont il-pożizzjoni tagħhom. Fil-fatt is-silver economy f’Malta qiegħda tikkontribwixxi għal 8% direttament għall-gross value added u 16% indirettament. Barra minn hekk timpjega madwar 38,000 ruħ. Jiġifieri l-anzjani ma tistax tqishom bħala vulnerabbli imma trid tqishom bħala parteċipi sħaħ fl-ekonomija tal-pajjiż. U dik hija importanti ħafna li nqisuha.  

Inqisuha wkoll għar-raġuni li meta aħna nittrattaw l-anzjani kollha l-istess ifisser li naħsbu li l-anzjani kollha huma vulnerabbli u li għandhom bżonn l-għajnuna. Kollha għandhom bżonn l-għajnuna, bħal kull persuna oħra f’Malta, imma għandhom bżonn għajnuna b’mod differenti. Jiġifieri hemm differenza wkoll fil-popolazzjoni tal-persuni anzjani. Irrid ngħid li għalkemm qegħdin nitkellmu fuq inflazzjoni aħna jinteressana l-cost of living, l-istandard of living, li tfisser li minħabba forsi politika matul iż-żmenijiet li ma tkunx sensittiva biżżejjed qed noħolqu żbilanċi anke fost il-popolazzjoni anzjana.  

Pereżempju deċiżjoni li ttieħdet snin ilu fuq il-COLA, meta saret, persuna li kienet taspira għat-teknoloġija kienet taspira għal tape recorder. Mela fil-formula tal-COLA għandek it-tape recorder. Issa llum smajna lill-GRTU tgħid li ċ-ċekkijiet huma xi ħaġa ta’ barra minn hawn. Mela dak ifisser li inti qed tippreżumi induce cost tad-digital equipment u digital capacity li tfisser li inti llum l-anzjan mhux tgħidlu għandek bżonn tape recorder imma trid tgħidlu li għandek bżonn il-wifi u d-digital equipment biex tkun tista’ tagħmel il-bżonnijiet sempliċi tiegħek, bħalma huwa depożitu fil-bank.  

Dan ifisser li m’aħniex qed naraw l-affarijiet fil-profondità u fid-diversità u fl-implikazzjonijiet kollha li jeżistu meta qed nitkellmu fuq l-għoli tal-ħajja. Imma qegħdin sempliċement inpoġġu settur flimkien u qed ngħidulhom li huma vulnerabbli u li għandhom bżonn l-għajnuna u li għandek bżonn iżżid il-pensjoni. U anke meta żżid il-pensjoni jista’ jkun li qed tkun inġust ukoll ma’ setturi ta’ din il-popolazzjoni. Jekk inti għandek sistema ta’ capping tal-pensjonijiet, ħlief għal xi eċċezzjonijiet, tfisser li jekk tgħolli minn taħt, għall-kuntrarju ta’ li jsir fid-dinja tax-xogħol, meta tgħolli l-minimum wage, dik se tiġi rispekkjata fil-konċertina tal-impjiegi, mentri fil-każ tal-pensjonijiet ma jiġrix hekk. Tgħolli minn taħt u ta’ fuq jibqgħu hemm. Dak ifisser li qed nitkellmu fuq faxxa ta’ pensjonanti li kienu f’impjieg tajjeb u li kellhom ċertu standard of living imma llum, minħabba l-capping u minħabba li l-konċertina dejjem qiegħda ssir baxxa, dawn spiċċaw jiftaqru bil-mod il-mod.  

Allura l-inflazzjoni fuq dawn qed ikollha impatt daqs jekk mhux iżjed mill-faxxi hekk msejħa vulnerabbli. Mhux qed ngħid li l-politika m’għandhiex tkun biex tgħin lil min hu l-iktar batut, anzi jien qed ngħid li hekk għandu jsir, imma qed ngħid ukoll li meta tagħmel hekk, kif tagħmel dawn il-konsiderazzonijiet meta tikkonsidra l-minimum wage, trid tikkonsidra wkoll x’inhu l-impatt tal-minimum pension fuq is-setturi l-oħra tal-popolazzjoni tal-anzjani.

IĊ-CHAIRPERSON: Aktar kummenti? Is-Sur Deguara. 

IS-SUR EMANUEL DEGUARA (Assistent Segretarju fi ħdan il-Kunsill Nazzjonali tal-Anzjani): Dr De Giovanni semma l-pensjonijiet, li huwa suġġett interessanti imma huwa importanti li anke liż-żgħażagħ tagħna llum nuruhom fiduċja fil-pensjoni ħalli jinvestu fiha u jħallsu l-bolol għax milli jidher mhux jingħata dak il-messaġġ. Il-Kamra tal-Kummerċ semmiet il-baseline tal-minimum wage u aħna, bħala pensjonanti naraw il-baseline tal-maximum pension li kif qal is-Sur De Giovanni hija capped. U hija capped għal xi 90,000 pensjonat li twieldu qabel l-1962, fejn il-capping tagħha llum wasal sa tradesman mal-Gvern, u se jieħu l-maximum pension illum. Eżempju chief officer se jieħu l-maximum pension. X’ġara?  

Għollejna l-minimum pension, li hija xi ħaġa tajba għax irridu ngħinu liż-żgħir imma l-konċertina spiċċat għax il-capping ħallejnieh hemm. X’ġara? Fl-2005 u fl-2006 bdiet il-famuża riforma tal-pensjonijiet li għalina ma tatx il-messaġġ it-tajjeb għax firdet lil min twieled up to 1961 u lil min twieled wara l-1961. Dawn se jibdew jieħdu l-pensjoni llum għax għandhom 40 sena bolol imħallsa u ta’ 61 għandhom dritt li jieħdu l-pensjoni fl-2023. Il-capping tagħhom biss żdied, jiġifieri l-capping ta’ €3.62 huwa xi €20,400 u ta’ after 62 qiegħed €26,000. Jiġifieri hemmhekk għandek differenza kbira għax se ssarraf għal xi €300 fix-xahar. Hija xi ħaġa tajba li nibbażaw il-capping fuq in-national median income imma n-national median income ... Illum kulħadd qed jgħix fl-istess era imma lil tal-1962 biss qed tibbażalhom in-national median income u tagħtihom two thirds tiegħu. Għaliex ta’ qabel le? Mela x’qed jiġri?  

Hemmhekk qiegħed tagħti messaġġ liż-żgħażagħ tal-lum ... Jien ilni nħallas il-bolla għal xi 45 sena. Illum għandi 65 sena u kont nittama li se jkolli pensjoni tajba għax dak iż-żmien il-maximum pension kienet ibbażata fuq is-salarju tal-President. Imma s-salarju tal-President kien limitat għal Lm6,750, li mbagħad laħaq il-kulminu tiegħu fl-2004. Mela filwaqt li biex laħaq Lm6,750 sal-2004 ħadha gradually, ma żdiditx maż-żmenijiet il-paga tal-President tal-lum. U l-pension working group, li għalija naħseb li hemm bżonn li jsir re-framework tajjeb kif għandha tingħata l-pensjoni għax din l-ewwel darba li kien se jkun hawn cohort ta’ nies li jieħdu pensjoni mod u cohort ta’ nies li jieħdu pensjoni mod ieħor. Din qatt ma kienet ġrat fl-istorja tal-pensjonijiet. 

IĊ-CHAIRPERSON: L-iskop tad-diskussjoni tal-lum huwa aktar marbut mal-inflazzjoni. Issa nifhem l-argument tiegħek, li ovvjament jekk jien għandi dħul li huwa b’saħħtu kważi kważi l-inflazzjoni se taffettwani biss sa ċertu punt, imma ma nixtiqx li niftħu d-diskussjoni fuq ir-riforma tal-pensjoni. Ejjew nieħdu issa l-kummenti tal-Membri preżenti.  

ONOR. PAULA MIFSUD BONNICI: Jien diġà kelli l-opportunità li niltaqa’ mal-Kunsill Nazzjonali tal-Anzjani, u nixtieq pubblikament nirringrazzjakom tax-xogħol kbir li tagħmlu. Mhux se niftħu d-diskussjoni fuq il-pensjonijiet għax żgur li din hija diskussjoni kbira u anke l-mod ta’ kif jinħadmu l-pensjonijiet f’pajjiżna huwa wieħed kumpless minnu nnifsu. Nifhem dak li qal is-Sur Deguara għax ovvjament iktar ma nikbru iktar se jikbru l-bżonnijiet u l-ħtiġijiet tagħna. Milli stajt nifhem għandek anzjani li huma pre-61 li l-ħteġijiet tagħhom se jkunu akbar għax ngħidu x’ngħidu, għalkemm qed ngħixu iktar nistgħu nimirdu iktar, u allura hemmhekk il-bżonnijiet jikbru. Jien ngħid li hemm qafas kbir x’wieħed jiddiskuti għax anke hawnhekk imbagħad torbot mas-sistemi tas-saħħa tagħna, mal-mediċini li għandna bżonn u mal-prezzijiet tal-ikel li qegħdin jogħlew.

Din hija wkoll riflessa fil-prezzijiet tal-mediċini, li ngħidu x’ngħidu timpatta b’mod kbir fuq l-anzjani tagħna. U allura tajjeb li anke bħala Kunsill Nazzjonali tal-Anzjani - żgur li hekk qegħdin tagħmlu - tkunu qegħdin tipprijoritizzaw dak li qiegħed jaffettwa lil diversi setturi tal-anzjani. Ma ninsewx li llum għandna pensjonanti li qegħdin jirċievu l-pensjoni u baqgħu jaħdmu, u anke hemmhekk għandna diversi problemi. Almenu hemmhekk għandek pensjonanti li filwaqt li qed jieħdu l-pensjoni, - ngħidu x’ngħidu l-pensjoni mhux dejjem hija addattata - għandhom dħul ieħor li bih jistgħu jgħixu. U allura naħseb li l-Kunsill Nazzjonali tal-Anzjani għandu juża l-irwol u l-poteri tiegħu sabiex ikompli jagħmel il-proposti tiegħu kemm lill-Gvern u kemm lill-Oppożizzjoni biex flimkien ikollna politika vera li tkun qed tissarraf b’mod tajjeb u forsi anke b’mod ġust u ekwu mal-anzjani kollha.

IĊ-CHAIRPERSON: Jiena wkoll xtaqt nagħmel xi rimarki. L-ewwel nett nirringrazzja lill-Kunsill Nazzjonali tal-Anzjani tax-xogħol volontarju li tagħmlu għax finalment intom qegħdin tirrappreżentaw faxxa wiesa’ ħafna fis-soċjetà Maltija. Però naħseb li rridu noħolqu kategoriji oħra fi ħdan din il-faxxa. Dr De Giovanni qalilna li għandna 124,930 pensjonant imma mhux kollha għandhom l-istess bżonnijiet u ħtiġijiet.  

L-Onor. Paula Mifsud Bonnici semmiet li għandek anzjani li qegħdin fid-dinja tax-xogħol. Issa anke hemmhekk jista’ jkun li jridu jsiru xi aġġustamenti biex wieħed jippermetti li ma jitlef xejn mill-pensjoni tiegħu imma li fl-istess ħin jingħata ħlas ġust għax-xogħol li qed jagħmel. Is-Sur Deguara għamel elenku u ta wkoll eżempji ta’ ċerta deċiżjonijiet li ttieħdu u li forsi mhumiex daqshekk feliċi u li hemm bżonn li wieħed iħares lejhom mill-ġdid, inkluż il-capping. U naħseb li dik hija parti minn diskussjoni iktar wiesa’ li trid issir ma’ min għandu x’jaqsam ma’ dan il-qasam. 

Nifhmu wkoll li għal kull deċiżjoni hemm spiża marbuta magħha għall-Istat, però ovvjament nifhmu wkoll li jekk għallinqas parti minn dawk id-deċiżjonijiet jittieħdu, u allura l-ispiża tkun aktar ikkontrollata, hemm ċerti benefiċċji għal min se jibbenefika minnhom. Naħseb jien il-fatt li kellna żidiet fil-pensjonijiet ta’ kull sena ħalla effett pożittiv u li kieku ma kienx hekk is-sitwazzjoni kienet tkun aktar agħar għal xi uħud.   Tgħiduli s-sitwazzjoni mhijiex mill-aktar tajba imma immaġinaw li kieku ma kienx hemm dawn iż-żidiet fil-pensjonijiet kemm kienet tkun aktar diffiċli!   

Is-Sur Bonnici semma l-ħolqien ta’ fond nazzjonali bħala kumpens għall-għoli tal-ħajja u naħseb li ta’ min wieħed jistudjaha ftit aktar din il-proposta. Din torbot ukoll ma’ targeted approach, fejn allura wieħed mhux jaqbad u jagħti €5 lil kulħadd għax jista’ ikollok lil min għandu bżonn €20 u għandek min m’għandux bżonn il-€5.   (Interruzzjonijiet) Mhux se nidħol f’dak l-argument għax huwa daqsxejn argument differenti. Dan ifisser li għandek kategoriji differenti fost il-pensjonanti. Anke mill-ħidma politika tiegħi ltqajt ma’ pensjonanti li jgħiduli li llum qegħdin igawdu minn pensjoni tajba ħafna u li biha jistgħu jgħinu lin-neputijiet. Jgħiduli wkoll li xtaqu ħafna li din il-pensjoni kienet il-paga tagħhom meta kienu qed irabbu lit-tfal tagħhom. Jiġifieri ssib minn kull qasam.

Imbagħad issib persuni oħra, li minħabba ċ-ċirkostanzi tagħhom jgħidulek li minkejja ż-żidiet huma għandhom bżonnijiet partikolari minħabba problemi speċifiċi li għandhom fil-familja. Dan jista’ ikun minħabba xi diżabilità avolja kien hemm ċerti żidiet fil-benefiċċju tad-diżabilità. Imma għalhekk li kultant wieħed irid ikun aktar targeted fl-għajnuna li jagħti. Jiġifieri fid-diskussjoni li qegħdin nippruvaw nagħmlu bħala Kumitat, f’dak li għandu x’jaqsam mal-inflazzjoni, jekk wieħed se jmur jixtri minn supermarket ... U għamilt sew li semmejt dak l-istudju u fil-fatt il-UĦM meta ġew hawnhekk tawna kopja ta’ dak l-istudju u tkellmu fuq dak l-istudju, allura fhimniek tajjeb ħafna x’ridt tgħid. Fil-fatt dak l-istudju ma jagħmilx distinzjoni bejn xi ħadd li qiegħed fid-dinja tax-xogħol u pensjonant li m’għadux fid-dinja tax-xogħol. Allura jekk oġġett jiswa €5, jiswa €5 għal kulħadd mingħajr distinzjoni. Għalhekk għedt li l-proposti li semmejt inti, Sur Bonnici, wieħed għandu jikkonsidrahom ftit aktar.     

Finalment ma naħsibx li nista’ nżid ħafna aktar ma’ dak li għedt. Naħseb li fid-dinja tal-lum il-kelma “dinjità” għandna napplikawha għal kulħadd, inkluż għall-anzjani. Mhux qed ngħid li għandna napplikawha aktar imma żgur li għandna napplikawha għal kulħadd, u fuq quddiem nett għall-anzjani. Il-fatt li wara għexieren ta’ snin fid-dinja tax-xogħol, u żgur li taw il-kontribut tagħhom biex illum nistgħu ngħidu li għandna kwalità ta’ ħajja aħjar huwa grazzi għal min ħadem qabilna. Dik ma nistgħux inwarrbuha għax hija l-verità. Imma għandna nippruvaw nagħtu garanzija wkoll li l-ħidma tagħna tkompli tkun fid-direzzjoni li iva, id-dinjità qiegħda hemmhekk biex wieħed jgħix ħajja integrata fis-soċjetà tagħna u mhux maqtugħ għalih. 

Meta nitkellmu fuq anzjanità attiva mhux dejjem nifhmu eżatt x’irridu ngħidu biha għax li kieku nifhmu x’irridu ngħidu aktar nagħmlu biex l-anzjanità attiva sseħħ fil-milja kollha tagħha. Allura jekk tridu tgħaddulna xi suġġerimenti oħra ħalli meta niġu biex nikkonkludu din id-diskussjoni u noħorġu xi forma ta’ rapport jkollna l-aktar ħaġa importanti fih u ċjoè numru ta’ proposti li bħala Parlamentari nistgħu ngħadduhom lil min hu konċernat. Aħna ridna nifhmu aktar dak li qed jiġri u għalhekk għamilna stedina lil diversi rappreżentanti ħalli jkollna stampa aktar ċara. Però nħalli f’idejkom għall-kummenti konklussivi tagħkom. 

DR ANTHONY DE GIOVANNI: Jien se nagħmel żewġ kummenti; għalkemm kienet interessanti ħafna l-espożizzjoni li għamlu ċ-Chamber of Commerce, però mhux bilfors li naqblu mal-interpretazzjonijiet li bdew jagħtu. Pereżempju semmew il-konkorrenza tan-nies fir-ristoranti imma fil-verità dik hija riżultat ta’ sentejn ta’ inattività, ta’ sentejn ta’ tfaddil għax dawn il-venues kienu magħluqa. Allura wara li bdejna niftħu kien hemm spree ta’ infiq. Anke wara t-tieni gwerra dinjija kellna ħafna nies obeżi għax wara xi ħaġa hekk dak li jkun jipprova jikkompensa u jgawdi u jonfoq iżjed!  

Fir-realtà s-sitwazzjoni li qegħdin fija llum, jiġifieri fejn għandek konkorrenza qawwija fix-xiri, fit-take aways, eċċ., dik issa se tilħaq ċertu peak u mbagħad tonqos. U jekk min qed jipprovdi dan is-servizz jibqa’ jgħolli l-prezzijiet se nispiċċaw bi problema kbira ta’ sostennibilità. Dan l-ispree fl-infiq mhux se jibqa’ fit-tul u n-nies se jergġħu jibdew ifaddlu xi ftit u mhux jonfqu kollox. Pereżempju, fl-għaqda l-oħra li jiena President tagħha, il-Veterani Laburisti, jorganizzaw coffee morning darba fix-xahar. Qabel il-COVID l-ikel kien jiswa €3.50 mentri llum qed jiswina €13.50! Issa hawnhekk qed nitkellmu fuq żewġ pastizzi, żewġ sandwiches, u affarijiet hekk. Il-qabża kbira li kien hemm fi tliet snin hija tremenda għax minn €3.50 ġiet €13.50! Dik hija r-realtà. 

Issemmew ħafna s-servizzi imma ma semmejna xejn fuq l-induced costs fuq l-anzjani. Pereżempju, viżta tat-tabib biex anzjan iġedded il-liċenzja tas-sewqan u mbagħad viżta oħra biex jieħu l-insurance tal-karozza. Apparti li l-insurance tista’ tkun ogħla għax huwa anzjan! Jiġifieri dawn l-affarijiet ma jiġux ikkalkulati meta nikkalkulaw x’jista’ jingħata jew xi ħteġijiet għandu l-anzjan. Però rrid ngħid ukoll li l-COLA mhux f’pajjiżna biss kienet aħjar mill-indexation li jkun hemm f’ħafna pajjiżi oħra. Ħafna pajjiżi oħra għandhom indexation tas-salarji awtomatika, li tfisser li jgħollu s-salarji kollha b’4% pereżempju. U dik hija inflazzjonarja. Għallinqas is-sistema tagħna kienet wise biżżejjed biex ma tkunx daqshekk inflazzjonarja.

IĊ-CHAIRPERSON: Dik hija diskussjoni fuq il-basket li l-anzjan ikollu bżonn b’differenza għal forsi familja li għadha trabbi t-tfal żgħar, eċċ. Jiġifieri l-weighting iktar milli l-basket għax l-ikel kulħadd għandu bżonnu imma l-weighting tiegħu jista’ jvarja.   Inti forsi għandek bżonn ċerta mediċina li mhux qiegħda fil-formolarju u jkollok tixtriha.  

DR ANTHONY DE GIOVANNI: Semmejna t-tabib però bħala pajjiż żgħir aħna għandna propensity for monopoly, li tfisser li jekk inti għandek professjonist jew provider li huwa skars, naturalment dan ... 

IĊ-CHAIRPERSON: Ħalli jagħmel il-konklużjoni tiegħu l-President tal-Kunsill Nazzjonali tal-Anzjani.

IS-SUR PETER PAUL BONNICI: Ma ġara xejn. Nixtieq nagħmilha ċara li aħna nagħtu kas tad-differenza bejn individwu u individwu. Pereżempju, jien kont direttur maċ-Ċivil u naf x’inhuma l-weġgħat ta’ min ikun fil-faxx t’isfel. Allura nafu niddiversifikaw, jiġifieri jekk hemm xi ħadd li għaddej minn problema naraw kif nagħmlu biex nagħtuh il-kuntatti li għandu bżonn ħalli nnaqqsulu mit-tbatija tiegħu. L-importanti jekk nagħtu kas ta’ dak is-suġġeriment li għamilt jien qabel, fejn jinħoloq dan l-imbierek ta’ fond u allura bniedem mhux illum mar jixtri landa tonn taż-żejt ċertu ammont u wara ġimgħa jsib li għoliet b’20% jew 30%! Din hija kollha tbatija żejda fuq dak li jkun għax biex jixtri dak l-oġġett, li għalih se jkollu jħallas aktar, se jkollu joqgħod nieqes minn affarijiet oħra. Din hija problema u aktar ma tiġi indirizzata kmieni iktar aħjar għax innaqqsu mit-tbatija.  Grazzi.

IĊ-CHAIRPERSON: Grazzi ħafna tal-kummenti tagħkom. Nistgħu nikkonkludu l-laqgħa hawnhekk għax ma jidhirx li hemm xi affarijiet oħra x’inqajmu. Nistgħu ngħidu li d-diskussjoni fuq dan is-suġġett hija konkluża. Imbagħad bħala Kumitat naraw it-triq ‘il quddiem biex ikollna rapport fuq is-suġġett. Nirringrazzjakom.  

Fis-6.35 p.m. il‑Kumitat aġġorna għal data li kellha tiġi kkomunikata aktar tard.

